
:َلاَق ٍلُجَر ْنَع ،َةَعْزَق يِبَأ ْنَع
،ِقيِرَّطلا ِضْعَب يِف اَنْلَزَن

َنِم ٍراَمِح َقيِهَن اَنْعِمَسَف
،ُهْنَع اَنْلَأَسَف ،ِلْيَّللا

،اَنَدْنِع اًلُجَر اَذَه َناَك :اوُلاَقَف
اَذِإ ْتَناَكَف ،ٌّمُأ ُهَل ْتَناَكَو
:اَهَل َلاَق اًئْيَش ُهَل ْتَلاَق



َتاَم اَّمَلَف !ِكَقيِهَن يِقَهْنا
.ِرْبَقْلا َنِم ُهَقيِهَن اَنْعِمَس

Абу Қазъа бир одамдан ривоят қилади:

«Йўлда бир ерга тушдик ва кечаси эшакнинг ҳанграшини эшитдик.
Бу ҳақда сўраган эдик, бизга: «Бу бизнинг ичимиздаги одам эди.
Унинг онаси бор эди. У боласига бир нарса айтса, у: «Эшакка ўхшаб
ҳанграйверма», дерди. У ўлганидан кейин қабридан эшакнинг
ҳанграшини эшитдик», деди».

Шарҳ: Бола онасига беҳурматлик қилгани учун унинг назаридан қолди ва
Аллоҳ таоло уни шундай жазолади. Мана, энди қабрида эшакка ўхшаб
ҳанграб ётибди. Бу жуда даҳшатли нарса, Аллоҳнинг Ўзи сақласин.

Мазкур нобакор фарзанднинг онасига қилган оқлиги жазоси қиёматга
қолмай, бу дунёнинг ўзида бошқаларнинг қулоғига эшитилиб турадиган
эшакнинг ҳанграши тарзида юзага чиқди.

Имом Ҳоким келтирган ривоятда айтилади:

«Расулуллоҳ соллаллоҳу алайҳи васаллам: «Аллоҳ таоло барча
гуноҳлардан истаганини қиёмат кунига қолдиради. Фақатгина ота-онага
оқ бўлиш ундай эмас. Аллоҳ унинг (бу гуноҳнинг) соҳибига жазони бу
дунёда, вафотидан олдин тезлатиб беради», дедилар».

Уламоларимиз ота-онасига оқ бўлган фарзандга ҳолатга қараб таъзир
жазоси белгиланишини таъкидлаганлар. Мисол учун, фарзанд ота-онасини
ёки улардан бирини сўкса ёки урса, улар унга таъзир беришлари мумкин
ёхуд масъулларга арз қилиб, таъзир берилишини талаб қилишлари
мумкин.

Бундай пайтда маҳкама қамоқ, уриш ёки шунга ўхшаган таъзир жазолари
ҳақида ҳукм чиқариши мумкин бўлади.

«Яхшилик ва силаи раҳм» китоби 1-жуз.

Ушбу китоб Ўзбекистон Республикаси Дин ишлари бўйича қўмитанинг 2022 йил 5
октябрдаги 03-07/7613-рақамли хулосаси асосида тайёрланган.



 

 

 

 


